
Bariangalai ki Ngudradrekai

Kai bariangalai, sapatuthingalane ki Ngudradrekai, asiluiyane, kathane
kay Ngudrekai, ka arakai ku bariangalai, tubengelrai, sanaka siacivarenga ku
bariangalai, Ngudrekai ku ta kaumamasane. lakamani, nipasudalepane,
pasibariangalai, ku naganane ki Ngudradrekai.

Ikai ki Ngudrekai, kay bariangalai, sapatuthingalane ku Irigu, lu ikay
ku Irigusu, arakai madu ku bariangalai, patuthingale pakai ki aulru. ku
tapiapiane madu ku Irigu, kay sauvalai sya civare, kay labaybai la sidukpi ku
kakudhane ki bariangalai, lu ngulrimangasu pana ku valisane, paka vaeva
madu sicivare ku bariangalai, lu patarudradrusasu pana ku valisane, a
pakakalrisi, laiya madu, lapakadrusa si civare ku bariangalai, lu
patarutatulrusu pana ku va lisane, la pakatulru madu, sicivare ku bariangalai.
kay labaybai luka kia tulrevege, siadukipi ku bariangalai, lu kingivasu
valesu ki tulrev ge pakavaeva madu sidukipi ku bariangalai, lu sangu
pusalesu kitulrevege pakadrusa madu dukipi ku bariangalai, lu paka drusane
sidukipi la apadradraedrale madu. lu kaisu pana ku babui ka sauvalai, kaidu
sya civacivare ku bariangalai, lu kaisu kitulrevege ka ababai kaidu

wadukidukipi ku bariangalai.

Kay bariangalai twalainga ku nadruma darepe ku kakudhane, la
katinukucingalrane turamuru, ikai ki cekele ki Ngudradrekai, ka kakuthane
ka sapelaelaelane ki Irigu lakathane kay bariangalai, arakaita ka
Ngudradrekai, patuthingale ki cekeleta, la rakaita kay bariangalai tusenai ki
cekeleta. kay bariangalai, ngukai ki sauvalai, sapatuthingalane ku Irigu,
sapatuthingalane ku taulrivilane ku puku, lu pangukaiyane aiyane ki ababai,
sapatuthingalane ku bulanesu sulrapelane, tamulecegane. kuta ka Ngudradr
kai, latakai cilricilri takaiulrau, takilibake apalralrauthane ku kakudhane ki

bariang lai.

